
BASES QUE REXERÁN A CONVOCATORIA PARA A 
CONTRATACIÓN DUN TRABALLADOR SOCORRISTA, COMO 
PERSOAL LABORAL TEMPORAL, CON CARGO Á AXUDA 
OUTORGADA POLA CONSELLERÍA DE PRESIDENCIA, XUSTIZA 
E DEPORTES PARA O ANO EN CURSO 

 

PRIMEIRA. Normas xerais e obxecto da convocatoria 

 
É obxecto das presentes bases a contratación de persoal laboral temporal 
para a prestación do servizo de vixilancia, rescate e salvamento nos espazos 
acuáticos naturais e instalacións acuáticas descubertas do municipio. Esta 
contratación efectúase ao abeiro da subvención concedida ao Concello de 
Agolada pola Dirección Xeral de Emerxencias e Interior, por delegación do 
Conselleiro de Presidencia, Xustiza e Deportes, segundo o establecido na 
orde reguladora da Xunta de Galicia pola que se establecen as bases das 
axudas ás entidades locais para esta finalidade. 
 
O servizo de salvamento deste municipio contará cun total de dous postos de 
socorristas para a tempada de baño. É necesario facer constar de forma 
expresa que un dos dous postos do servizo xa foi convocado e xestionado de 
maneira independente a través das axudas da Deputación Provincial de 
Pontevedra, de acordo coas bases reguladoras aprobadas e publicadas no 
seu correspondente día. Polo tanto, as presentes bases teñen como único 
obxecto a cobertura do segundo posto restante do servizo, financiado ao 
cincuenta por cento con cargo á mencionada subvención autonómica da 
Xunta de Galicia, que ascende a un importe de catro mil trescentas trinta e 
catro euros con trinta céntimos. 
 
As características do posto que se vai cubrir mediante esta convocatoria son 
as seguintes: 

• Número de postos e ocupación: Un socorrista acuático. 

• Servizo: Servizo municipal de vixilancia, rescate e salvamento en 
espazos acuáticos. 

• Duración do contrato: Dous meses improrrogables. 

• Xornada de traballo: Xornada completa do cen por cen da xornada 
ordinaria. 

A selección realizarase mediante o sistema de concurso oposición e garantirá 
o cumprimento dos principios constitucionais de igualdade, mérito, 
capacidade e publicidade. O proceso iniciarase mediante a presentación da 
correspondente oferta pública de emprego ante o Servizo Público de 
Emprego de Galicia e a apertura dun prazo de libre presentación de 
candidaturas de sete días naturais, contados a partir do día seguinte ao da 
publicación destas bases na páxina web institucional do municipio e no 
taboleiro de anuncios da sede electrónica do Concello de Agolada. 
 
 

SEGUNDA. Modalidade do contrato e condicións económicas 

 
A modalidade do contrato de traballo será de carácter temporal, baixo a 
cláusula específica de contrato de traballo vinculado a programas de 
políticas activas de emprego, de conformidade co establecido na orde 
reguladora da Xunta de Galicia. 
 
As condicións reguladoras da contratación laboral son: 

• Ocupación profesional: Socorrista acuático. 

• Grupo de cotización á Seguridade Social: Grupo seis. 

• Xornada laboral: Completa do cen por cen. 

• Retribución económica: Retribución bruta mensual de mil quinientos 
sesenta e cinco euros con sete céntimos, contía que inclúe a parte 
proporcional correspondente ás pagas extraordinarias. 

• Convenio colectivo aplicable: Quinto Convenio colectivo de 
instalacións deportivas e ximnasios da Comunidade Autónoma de 
Galicia. 

• Ámbito xeográfico de prestación do servizo: Piscinas municipais e área 
recreativa de Brocos. 

 

TERCEIRA. Condicións e requisitos de admisión das persoas aspirantes 

 
Para poder participar validamente no presente proceso selectivo, as persoas 
aspirantes deberán reunir a totalidade dos requisitos xerais e específicos 
esixidos na data de finalización do prazo de presentación de solicitudes e 
mantelos vixentes ata o momento da formalización do contrato de traballo: 

Requisitos de carácter xeral 

• Posuír a nacionalidade española, sen prexuízo do disposto na 
normativa estatal e comunitaria reguladora do acceso dos nacionais de 
outros Estados membros da Unión Europea e daqueles Estados cos 
que existan tratados internacionais ratificados sobre libre circulación 
de traballadores. 

• Non ter sido separada ou separado mediante expediente disciplinario 
do servizo de calquera das Administracións Públicas, nin atoparse en 
situación de inhabilitación absoluta ou especial por sentenza firme 
para o exercicio de funcións públicas. 

• Ter cumpridos os dezaseis anos de idade e non exceder da idade 
máxima de xubilación forzosa legalmente establecida antes do termo 
do prazo de presentación de instancias. 

• Posuír a capacidade funcional necesaria para o correcto desempeño 
das tarefas propias do posto, o que implica non padecer enfermidade 
nin estar afectada ou afectado por limitacións físicas o psíquicas 
incompatibles co servizo. Quen resulte seleccionado deberá achegar, 
con carácter previo á sinatura do contrato de traballo, un certificado 
médico oficial que acredite esta circunstancia. 

 

Requisitos de carácter específico 

• Atoparse en situación de desemprego e figurar inscrita ou inscrito no 
Servizo Público de Emprego de Galicia como demandante de 
emprego non ocupada ou ocupado, e amosar plena dispoñibilidade 
para o emprego. Este requisito deberá acreditarse de forma 
obrigatoria tanto no momento da selección como no da formalización 
do contrato de traballo. 

• Atoparse en posesión do carné de socorrista debidamente inscrito e 
vixente na sección correspondente do Rexistro Profesional do Persoal 
de Socorrismo, Información e Primeiros Auxilios de Galicia, de acordo 
coa normativa autonómica modificada polo decreto regulador da 
materia. As persoas interesadas que se atopen en fase de tramitación 
da súa inscrición rexistral deberán presentar os modelos oficiais 
selados que acrediten a solicitude de inscrición ante o órgano 
autonómico competente. A falta de dita acreditación no momento da 
selección motivará a exclusión automática do proceso. 

CUARTA. Forma e prazo de presentación de candidaturas 

 
As persoas interesadas que reúnan os requisitos esixidos disporán dun prazo 
de sete días naturais para a presentación das súas solicitudes por libre 
iniciativa, contados a partir do día seguinte ao da publicación íntegra das 
presentes bases na sede electrónica do Concello de Agolada. Así mesmo, 
admitiranse as candidaturas que sexan remitidas oficialmente pola Oficina do 
Servizo Público de Emprego de Galicia trala presentación da correspondente 
oferta institucional. 
 
Toda a documentación acreditativa da identidade e dos méritos alegados 
deberá acompañar obrigatoriamente á solicitude ou presentarse no día e 
hora que se fixe na citación do Servizo Público de Emprego. Deberanse 
achegar os documentos orixinais ou fotocopias debidamente compulsadas. 
Non se tomará en consideración nin será obxecto de valoración ningún 
mérito que non conste fehacientemente acreditado no expediente dentro do 
prazo establecido. A solicitude deberá incorporar o documento de 
declaración responsable que figura incorporado ás presentes bases. 
 

QUINTA. Admisión de aspirantes e convocatoria da fase selectiva 

 
Unha vez finalizado o prazo de presentación de solicitudes por libre iniciativa 
e recibida a lista de persoas candidatas remitida pola Oficina do Servizo 
Público de Emprego de Galicia, o órgano municipal competente revisará a 
documentación aportada e ditará unha resolución, que se publicará no 
taboleiro de anuncios do Concello de Agolada e na páxina web institucional, 
indicarase un prazo de (2), dous días hábiles para a emenda de defectos ou 
subsanación de erros. 
 
Unha vez transcorrido o prazo de emenda, a alcaldía aprobará a lista 
definitiva de aspirantes admitidos e excluídos, publicando a composición do 
tribunal e sinalando a data e hora na que se constituirá para a realización das 
correspondentes probas de selección. Esta información será obxecto de 
publicación obrigatoria na páxina web institucional do municipio e no 
taboleiro de anuncios da sede electrónica municipal. A incomparecencia de 
calquera persoa aspirante na data, hora e lugar determinados suporá o seu 
desestimento automático e a perda de todos os seus dereitos de 
participación no procedemento selectivo. 
 

SEXTA. Tribunal cualificador 

 
O tribunal cualificador do proceso selectivo estará constituído por cinco 
membros, integrando de maneira fixa a unha persoa que exercerá a 

presidencia, a unha persoa encargada da secretaría e a tres persoas en 
calidade de vogais. Para a válida constitución e actuación do órgano de 
selección requirirase a asistencia obrigatoria de a presidencia, da secretaría e 
de, polo menos, un dos vogais, garantíndose deste xeito a presenza de máis 
da metade dos seus compoñentes. 
 
Designaranse suplentes para cada un dos membros do tribunal, 
determinando que, en caso de ausencia xustificada da presidencia o da 
secretaría, as persoas que exerzan as vocalías asumirán ditas funcións 
seguindo estritamente a orde de prelación establecida de primeira vocalía, 
segunda vocalía e terceira vocalía. O tribunal resolverá por maioría de votos 
dos membros presentes todas as dúbidas, reclamacións e incidencias que se 
susciten na aplicación e valoración dos méritos. Os membros del tribunal 
deberán absterse de intervir, ou poderán ser recusados polas persoas 
interesadas, cando concorra algunha das circunstancias previstas na 
lexislación reguladora do réxime xurídico do sector público. 
 

SÉPTIMA. Sistema de selección e desenvolvemento do proceso selectivo 

 
O procedemento de selección constará de dúas fases sucesivas que integran 
o sistema de concurso oposición: 
 

Fase de concurso 

 

Nesta fase o tribunal asignará a puntuación de forma automática en función 
das condicións sociolaborales acreditadas polas persoas participantes no 
momento da solicitude, ata un máximo de tres puntos, aplicando os 
seguintes criterios e puntuacións acumulativas: 
 

BAREMO DOS ASPIRANTES SEGUNDO AS BASES DE DEPUTACIÓN - 
MÁXIMO 10 PUNTOS (40% do proceso de selección) 

 

•  Persoas en desemprego de longa duración 

•  Mulleres con baixa cualificación 

•  Persoas candidatas maiores de 45 anos 

•  Persoas mozas, especialmente con baixa cualificación 

•  Persoas que acrediten unha discapacidade física ou sensorial superior ao 
65 % ou persoas con discapacidade que presenten maiores dificultades de 
acceso ao mercado de traballo nos termos recollidos no último parágrafo do 
artigo 50.1 da Lei 3/2023, de 28 de febreiro, de emprego 

•  Vítimas de violencia de xénero 

•  Persoas candidatas que formen unha familia monoparental de nai ou de 
pai con fillas ou fillos ao seu cargo 

•  Persoas candidatas con niveis de renda máis Baixa 

 

A/ PERSOAS EN DESEMPREGO DE LONGA DURACIÓN:  MAXIMO 1 
PUNTO 

Hasta 12 meses en desemprego 0,5 puntos. 

Do seguinte día aos 12 meses ata 24 meses 0,75 puntos. 

Máis de 24 meses en desemprego 1 punto. 

 

B/ MULLERES CON BAIXA CUALIFICACIÓN:  MAXIMO 1,5 PUNTOS 

Estudos de FP II / Bacharelato ou estudios superiores 0,5 puntos  

Estudos de FP I 0,75 puntos. 

Estudos de EXB/ESO 1 punto. 

Sen estudos 1,5 puntos. 

 

C/ MAIORES DE 45 ANOS: MAXIMO 1,5 PUNTOS 

De 45 a 47 anos 0,5 puntos 

De 48 a 50 anos 0,75 puntos 

De 51 a 55 anos 1 punto. 

Maiores de 55 anos 1,5 puntos. 

 

D/ PERSOAS MOZAS ESPECIALMENTE CON BAIXA CUALIFICACIÓN. 
MAXIMO 1 PUNTO 

De 16 hasta 18 anos - 1 Punto. 

De 19 a 21 anos 0,5 puntos 

De 22 a 30 anos, 0,25 puntos 

E/ DISCAPACIDADE FÍSICA/SENSORIAL SUPERIOR AO 50 %: MAXIMO 1 
PUNTO  

Discapacidade entre o 51% e ata o 65% 0,5 puntos 

Discapacidade entre o 66% e ata o 75% 0,75 puntos 

Discapacidade superior ao 76% 1 punto 

F/ VÍTIMAS DE VIOLENCIA DE XÉNERO: PUNTUACIÓN ÚNICA 1 PUNTO  

 

G/ FAMILIA MONOPARENTAL CON FILLOS AO SEU CARGO: MAXIMO 1 
PUNTOS 

Con un fillo a cargo 0,5 puntos 

Con 2 fillos a cargo 0,75 puntos 

Con máis de 2 fillos a cargo 1 puntos 

 

H/ SITUACIÓN ECONÓMICA:(ATA 2 PUNTOS) 

• Sen ingresos 2 puntos. 

• Perceptor de prestacións -De 1 euros ata 305,25 euros incluidos (1,5 
Puntos).  

• Perceptor de prestacións -De 305,26 ata 610,50 euros incluidos (1,00 
Puntos). 

• Perceptor de prestacións -De 610,51 euros ata 915,75euros incluidos (0,5 
Puntos).  

• Perceptor de prestación-De 915,76 euros ata 1.221 euros mes incluidos 
(0,25) Puntos. 

• Perceptor de prestación- Superior a 1.221,00 euros (0 Puntos) 

 

FORMA DE ACREDITACIÓN: Declaración xurada. Poderase requerir 
documentación acreditativa e deberá de presentarse en prazo de un día 
hábil. 

Fase de oposición 

Consistirá na realización obrigatoria dunha proba de coñecementos de 
carácter teórico. A proba consistirá na resolución dun exercicio tipo test 

sobre o temario adxunto nestas bases, de 15 preguntas e ata 5 de reserva, 
con 4 respostas alternativas das que so unha será correcta.  
O valor de cada pregunta será de 1 punto ata os 15 puntos totais nesta fase. 
As preguntas erradas restan 0,33 puntos, en branco non restan. Será 
necesario acadar unha calificación de 7,5 puntos para superar a fase de 
oposición.  A proba versará sobre as materias recollidas no ANEXO I. 
 
CRITERIOS DE DESEMPATE.  
 

No suposto de empate nas puntuacións, o desempate dirimiranse da seguinte 
maneira: 

 
- Primeiro por aquel/a aspirante que obtivera maior puntuación na proba 

práctica ou teórica. 
 

- Segundo por aquel/a aspirante que obtivera maior puntuación no concurso 
de méritos 
 

Por último, se continúa o empate, dirimirase finalmente por orde alfabética de 
apelidos das persoas aspirantes empatados e iniciarase por aqueles cuxo primeiro 
apelido comece pola letra «U», atendendo ao disposto na Resolución de 28 de xullo 
de 2025, da Secretaría de Estado de Función Pública, pola que se publica o 
resultado do sorteo ó que se refire o Regulamento Xeral de Ingreso do Persoal ó 
Servizo da Administración do Estado, publicada no BOE número 184, de 1 de 
agosto de 2025 

 

OCTAVA. Relación de candidatos, alegacións e formalización do contrato 

 
Unha vez concluídas as fases de valoración e corrección, o tribunal calificador 
formulará e publicará a relación provisional de persoas aspirantes coas 
puntuacións desglosadas por orde decrecente no taboleiro de edictos do 
concello e na páxina web institucional. As persoas participantes disporán dun 
prazo improrrogable de dous días hábiles, contados a partir do día seguinte 
ao da publicación oficial, para formular as alegacións e reclamacións que 
estimen convenientes ante o propio tribunal. 
 
Unha vez resoltas as reclamacións presentadas, o tribunal elevará a proposta 
definitiva de contratación á Alcaldía da corporación municipal. En ningún 
caso se poderá propor a contratación dun número de persoas superior ao da 
praza vacante obxecto da presente convocatoria. A persoa proposta deberá 
achegar ante as oficinas municipais a documentación física orixinal que 
acredite o cumprimento dos requisitos esixidos dentro do prazo que se lle 
conceda. Se da revisión da documentación se deducira que carece de algún 
dos requisitos, non poderá formalizarse o contrato de traballo, quedando 
anuladas todas as súas actuacións e procedéndose a chamar á seguinte 
persoa dispoñible na lista de reserva segundo a orde de puntuación obtida. 

NOVENA. Incidencias e lexislación supletoria aplicable 

 
O tribunal calificador queda plenamente facultado para resolver cantas 
dúbidas e incidencias se presenten ao longo do proceso, así como para 
adoptar os acordos e medidas necesarias para asegurar o correcto e 
transparente desenvolvemento do proceso selectivo en todo o que non se 
atope regulado explicitamente nestas bases. A xurisdición competente para 
coñecer dos litixios e controversias derivados do proceso de selección ou da 
execución do contrato laboral será a xurisdición social. 
 
En todo o non previsto de forma expresa no texto das presentes bases 
reguladoras, aplicarase con carácter supletorio a Lei de bases do réxime 
local, o texto refundido das disposicións legais vixentes en materia de réxime 
local, a Lei do estatuto básico do empregado público, o texto refundido da 
Lei do Estatuto dos Traballadores, a Lei autonómica de subvencións de 
Galicia e a orde reguladora de a Consellería de Presidencia, Xustiza e 
Deportes da Xunta de Galicia. 

ANEXO I: TEMARIO BAÑISTA-SOCORRISTA 

BLOQUE I: ORGANIZACIÓN MUNICIPAL E NORMATIVA 

1. O Concello en Galicia: Organización básica (Alcalde, Pleno e Xunta 
de Goberno). Competencias municipais en concellos de menos de 
5.000 habitantes. 

2. Dereitos e deberes do persoal laboral: O persoal ao servizo da 
Administración Local. Normas de conduta, réxime disciplinario e 
atención ao usuario nas instalacións públicas. 

3. Regulación do Socorrismo en Galicia: O Decreto 35/2017, polo 
que se regula o réxime dos establecementos de baño de Galicia. 
Inscrición e renovación no Rexistro de Socorristas Acuáticos. 

BLOQUE II: A INSTALACIÓN E O CONTROL SANITARIO 

4. Regulamento Sanitario de Piscinas en Galicia: O Decreto 103/2005. 
Condicións hixiénico-sanitarias das piscinas de uso colectivo. Dereitos e 
deberes dos usuarios. 
5. Calidade e Tratamento da Auga: Parámetros microbiolóxicos e químicos 
(cloro, pH, turbidez). O libro de rexistro oficial da piscina. Seguridade na 
manipulación de produtos químicos. 

BLOQUE III: PREVENCIÓN E VIXILANCIA 

6. Vixilancia en Recintos de Piscina: Técnicas de vixilancia estática e 
dinámica. Identificación de condutas de risco e prevención de accidentes no 
contorno do vaso e zonas de lecer. 

7. Seguridade e Autoprotección: O Plan de Autoprotección da piscina 
municipal. Protocolos de evacuación e coordinación co 112 Galicia e servizos 
de emerxencias locais. 

BLOQUE IV: RESCATE E PRIMEIROS AUXILIOS 

8. Técnicas de Rescate Acuático en Piscina: Entradas na auga, 
aproximación, presas e remolques. Extracción de vítimas e uso de material de 
salvamento (aro, pértega, taboleiro espiñal). 

9. Soporte Vital Básico (SVB) e DESA: Reanimación cardiopulmonar (RCP) 
en adultos e nenos segundo as recomendacións do ERC. Uso do 
desfibrilador externo semiautomático en ambientes húmidos. 

10. Primeiros Auxilios e Atención Inicial: Protocolo ante sospeita de lesión 
medular por mergullo. Atención a cortes, lipotimias, insolacións e picaduras 
de insectos comúns no interior. 

ANEXO II  -   Baremación Fase de Concurso 

D.__________________________________________CO DOCUMENTO* ____________-     

*(APORTARÁ O DOCUMENTO NO MOMENTO DA PRESENTACIÓN) 

Domicilio a efectos de notificacions en. 

 

 

Teléfonos de contacto  

 

DECLARO BAIXO XURAMENTO QUE 

 

 

 

 

 

 

 

 

 

IDADE ACTUAL EN ANOS (INDICAR EN Nº)  

TEÑO UNHA DISCAPACIDADE  DUN %  (INDICAR) 

SON VÍTIMA DE VIOLENCIA DE XÉNERO                 SÍ □               NON□  

 

Dirección postal 

TEMPO EN SITUACIÓN DE DESEMPREGO  
□ ATA 12 MESES 

□ DE +12 MESES a 24 MESES  

□ MÁIS DE 24 MESES 

 

NIVEL DE ESTUDOS REMATADO  
□ FPII- BACHARELATO-UNIVERSITARIOS 

□ FP I 

□ E.X.B ou E.S.O 

□ SEN ESTUDOS 

SON FAMILIA MONOPARENTAL           SÍ□                NON□    

SI A RESPOSTA E SÍ       , INDIQUE O NÚMERO DE  FILLOS A CARGO  fill@s menores de 26 
anos ou maiores con discapacidade 

a) UN  □    b)DOUS (2)  □   c) MAIS de DOUS (+de 2) □ 

 

NIVEL de RENDAS.       PERCIBO AS SEGUINTES RENDAS        

1.-                                                                                    IMPORTE/MES 

2.-                                                                                    IMPORTE/MES 

3.-                                                                                    IMPORTE/MES 

 
Que para a acreditación dos puntos arriba indicados presentarei cando se me requira  a 
documentación xustificativa necesaria, segundo o estipulado no baremo de criterios de 
preferencia e méritos, 

OUTROS DATOS DE INTERESE QUE DESEXE FACER CONSTAR. 

 

 

 *Quedo informado de que en caso de requerimento me comprometo a presentar acreditación documental da 
veracidade dos datos manifestados nun prazo de 1 día hábil. Non atender dito requerimento no prazo que se 
indique na comunicación ou de verificarse a non existencia e coincidencia dos mesmos, conlevará a exclusión do 
candidato do proceso de selección e se dará continuidade ao mesmo.     

   *Atendendo á protección de datos persoais, autorizo ao Concello de Agolada ao uso regulado dos meus datos 
atendendo ao bo fin deste procedemento e quedo informado da posibilidade de solicitar a cancelación, 
modificación ou anulación dos datos mediante escrito dirixido ao Sr alcalde-presidente, en tal sentido enviado a 
Concello de Agolada-Praza do Concello 1- CP 36520-Agolada (Pontevedra) 

Para que conste e declarando a veracidade de todo canto cito, asino a presente 
declaración en  Agolada a _____________ de ____________________ de 2026. 

Asdo:-                                                                                                                                  

 AO SR ALCALDE- PRESIDENTE DO CONCELLO DE AGOLADA                                                                                                               

